
Za: prof. Dragana Trninić 

FPN Banja Luka, Studijski program za novinarstvo i komunikologiju 

 

Predmet: Pregled događaja zajednički izvedenih od FPN i Savjeta za štampu u BiH 

 

 

 

Postovana prof. Trninić, 

 

Srdačno Vas pozdravljamo iz Savjeta za štampu i online medije u BiH. 

 

Zadovoljstvo mi je odgovoriti Vašem upitu o dosadašnjoj zajedničkoj suradnji. 

 

Prije svega, želim se zahvaliti FPN u Banja Luci, Studjskom programu za novinarstvo i 

komunikologiju, za odličnu i profesionalnu suradnju koja sa Savjetom za štampu u BiH 

kontinuirano traje već dugi niz godina. 

 

Počeli smo suradnju dok je katedra za novinarstvo još uvijek bila na Filozofskom fakultetu u 

Banja Luci, zahvaljujući razumijevanju i želji profesora da studenti novinarstva dobiju što 

bolje obrazovanje iz medijske etike. 

 

@ Od 2006. - 2008. godine smo redovno na Fakultetu imali po dvije radionice o medijskoj 

etici, Kodeksu za štampu i medijskoj samoregulaciji, za vaše studente novinarstva.  

Uglavnom su to bile 2-satne radionice, na kojima su učestvovali predstavnici Savjeta za 

štampu u BiH i kolege novinari/ke iz Banja Luke. Predavanja su bila praktična, sa dosta 

primjera iz dnevne prakse novinara. Posjeta i zainteresiranost studenta je bila odlična. Na 

svakoj radionici smo studentima dijelili knjižice Kodeksa za štampu u BiH i plakate sa 

printanim Kodeksom. 

 

@ Nakon preseljenja Studija na FPN, 2010. godine, imali smo jednu radionicu za studente 

novinarstva i komunikologije, o medijskoj etici i važnosti slijeđenja profesionalnih pravila 

izvještavanja, kao i praktični pregled žalbi građana na netačno medijsko izvještavanje i odluke 

Žalbene komisije Savjeta za štampu po tim žalbama. 

 

@ Od 2008. - 2016. godine Savjet za štampu je realizirao deset (10) sedmodnevnih Škola 

Medijske Etike za studente novinarstva sa 6 Univerziteta u BiH. 

U svakoj od tih Škola imali smo polaznike sa Studija za novinarstvo i komunikologiju FPN iz 

Banja Luke. Studenti su prisustvovali ovoj Školi uz odobrenje Dekana Fakulteta i Šefa 

katedre.  

 

 

 



 
 

 

U odabiru studenata/tica velika je pomoć bila od prof. etike i tu smo imali izvrsnu suradnju. 

Posjeta profesora u toku trajanja Škole bila ježi uvijek posebno zadovoljstvo i čast za sve nas. 

Imam obavezu naglasiti da su nam polaznici iz Banja Luke uvijek bili među najboljima i 

veliko mi je zadovoljstvo vidjeti sada da je većina njih angažirana u medijima. 

 

@ Nakon jedne od posljednjih Škola, pozvani smo da održimo radionicu za studente 

novinarstva na FPN. Odaziv i pažnja studenata su bili vrlo inspirirajući. Susret je bio 

predviđen da traje oko 1,5 sat i da prisustvuje do 30tak studenata, a ispostavilo se da su na 

radionicu došli više od 70 studenata sa svih godina i da smo radili tri sata.  

 

Dvije godine nakon te radionice, predstavljajući se na jednom našem ljetnjem treningu, 

studentica iz Banja Luke je ustala, rekla da dolazi sa FPN i iz džepa farmerki izvukla džepno 

izdanje Kodeksa za štampu i online medije, i rekla:  

- Od kada ste nam podijelili ovaj "džepni" Kodeks na onoj radionici na našem fakultetu, ja ga 

stalno nosim uz sebe! 

 

To je bio tako lijepi susret i puno nam je značilo čuti te riječi, jer je bio pokazatelj da sve što 

radimo ima dugoročni uticaj na nase buduće mlade kolege.  

 

Vjerujem da je za potpuno obrazovanje novinara veoma važno fakultetsko obrazovanje, a 

pored toga i praktična edukacija na programima koje organizira Savjet za štampu, i da taj 

sklop teorijskog obrazovanja, koje podrazumijeva i opću naobrazbu, i praktičnog znanja koje 

se dobija na radionicama i ciljanim školama praktičnog novinarstva, mogu puno doprinijeti 

poboljšanju ove urušene medijske slike u BiH. 

 

Nadam se iskreno mnogim budućim susretima i dobroj suradnji.  

Za sve sto treba, tu smo. 

 

Srdačni pozdravi, 

 

Ljiljana Zurovac 

